
For Star Cement Limited 

 

Debabrata Thakurta 

Company Secretary 

Kyrpad u Naidu ïa ki Bank ban ailad ïa ki
kynthei ba kin lah seng bad ai kam Chennai, Nailar:

Ka Revenue Secretary bad ka nongaiktien ka sorkar
ba peit ïa ka tnad Social Welfare ka P Amudha, bad ka
Social Welfare Secretary ka Jayashree Muralidharan ha
ka lah sngi U Blei ki la ong ba 88% na ki khynnah skul
Primary ha ki skul sorkar bad ki skul ba la ïarap da ka
sorkar, ha kaba ka skhim bam jingbam step jong u
Myntri Rangbah ka jylla u MK Stalin,  ki dang ïoh
jingmyntoi na ka.

Ki la kren sha ki nongthoh khubor shwa ban pynheh
ïa ka skhim ban kynthup ïa baroh ki skul ba ïoh
jingïarap da ka sorkar. 

Haba kylli la kane ka skhim yn pynïar sha ki Middle
School, ka Amudha ka la ong ba ka dei ka rai jong ka
polisi jong ka sorkar.

"Da kane ka jingpynjlan, kane ka skhim kan poi sha
palat 20 lak ngut ki khynnah skul kaba kynthup ïa baroh
ki skul sorkar bad ki skul ba ïoh jingïarap, kane ka
skhim mynta ka kynthup ïa ki Foundational Classes bad
ka jingpynheh shuh shuh ka dei ka rai jong ka polisi",
ka la ong. 

Ka Jayashree ka la bynrap ba palat ïa ka 90% ki
khynnah pule ha ki thaiñ nongkyndong bad kumba 85%
ha ki jaka sor ki ïoh jingmyntoi na kane ka skhim.

La pynbun ïa ki kamra bam ha kylleng ka jylla ban
pynsuk ïa ka jingpynïar. Ka la bynrap ruh ba kam don
jinghiar ha ki khynnah pule kiba bam jingbam shiteng
sngi namar ka skhim bam jingbam step.

"Ngi pynkylla ïa ka skhim katkum ka jingai jingmut
jong ki khynnah pule. Kum ka nuksa, bun ki samla pule
ki la ong ba kim sngewtynnad ïa u khaw Upma, kumta
la bujli noh da ka Pongal, kaba ki khynnah pule ki
kham sngewtynnad", ka la ong. Ki heh sorkar ki la byn-
rap shuh shuh da kaba ong ba ka sorkar ka la mang T.
600 klur na ka bynta ban pyntreikam ïa ka skhim.

Kolkata, Nailar:
Ka Myntri Rangbah ka

West Bengal, ka Mamata
Banerjee, ha ka sngi Ba-
ar, ka la kyrpad ïa u
Myntri Rangbahduh ka ri,
u Narendra Modi, ba un
burom ïa ka shuki jong ka
bad ka la ong, ba kam ju
khmih lynti ba u Myntri
Rangbahduh, un lehbeiñ
ïa ka jylla baroh kawei, da
kaba khot ïa ki briew jong
ka, ki "nongtuh".

Haba ïadei bad ki
jingkren jong u Myntri
Rangbahduh dang shen ha
kaba u la pynpaw ba 'ka
jingbamsap, ki kam runar
bad ka Trinamool
Congress ki long kajuh ka
jingmut', ka Banerjee ka
la ong, "Ngam khmih
lynti ïa kane na u Myntri
Rangbahduh. Nga burom
ïa ka shuki jong u, hynrei
u dei ruh ban burom ïa ka

shuki jong ngi. Balei un
ong, "Nga la pynsangeh ïa
ka pisa namar ba ki don ki
nongtuh ha Bengal?"

Haba kren ha ka
jingïalang paidbah ha
Dum Dum ha Kolkata ha
ka 22 tarik Nailar, u Modi
u la kynnoh, "Ka pisa ba
ka sorkar pdeng ka phah
sha ka sorkar West Bengal
kam poi sha ki paidbah
hynrei la bam lut da ki
nongbud ka seng TMC."

Haba pynlong ïa ka
jingpyrshah kaba jur pyr-
shah ïa katei ka jingkyn-
noh, ka la ong ba ka dei ka
"jinglehbeiñ" ïa ki paid-
bah ka West Bengal.

Haba kren ha ka
prokram ha Burdwan ha
ka bynta ba shaphang
Sepngi jong ka jylla, ka
Banerjee ka la kynthoh jur
ïa ka sorkar pdeng namar
ba kam shym la ai ïa ka

pisa "ba dei hok bad ba
dei ban ïoh" jong ka
sorkar pdeng sha ka West
Bengal. Ka la kynnoh ba
ka "jingleh meinah" jong
ka sorkar pdeng ka la buh
ïa ka "jingkit kaba khia"
ha ka pla tyngka jong ka
jylla.

"Ha ka por jong ka
jingsynshar jong ngi, ngi
la lah ban pynbiang um
76% ha ki jaka nongkyn-
dong bad 78% ha ki jaka
sor. Ngi la pynlut palat
T.38,000 klur ha kane.
Ngi la ai jaka khlem
jingsiew bad ruh ngi la
pynneh pynsah ïa ka
rukom treikam. Ngi dang
donkam T.65,000 klur
tam," la batai bniah ka
Banerjee.

Ka Myntri Rangbah ka
jylla ka la kren shai ruh ba
kan ym ailad ïano ïano
ban lehbeiñ ïa ka West
Bengal.

Dawa ka seng Congress ban pynlong biang
da kawei ka ilekshon ha Manipur

New Delhi, Nailar:
Kum shi bynta jong ka

Operation Chakra-IV
kaba dang ïaid shakhmat,
ka kynhun Central Bureau
of Investigation (CBI) ka
la pynpulom noh ïa ka
jingtreikam jong kawei ka
kynhun kaba tbit bha ha
ka kompiwtor kaba la
thok ïa ki nongshong
shnong jong ka US haduh
$40 million (kumba T.330
klur), la ong ki heh sorkar
ha ka lah sngi U Blei. 

Ha kaba ïadei bad
kane ka jingjia la kem ïa
lai ngut kiba la shah kyn-
noh donkti.  

Ïa kane ka jingkhynra
la pynlong ha ka jingïa-
treilang bad ka kynhun
Federal Bureau of
Investigation (FBI) jong
ka US. 

Kiba la shah kem ki
dei kiba la tip kyrteng
kum u Jigar Ahmed, u
Yash Khurana, bad u
Inder Jeet Singh Bali.

Katkum ka jingong
jong ki heh sorkar, hap-
deng u snem 2023 bad
2025, kiba shah kynnoh ki
la ïoh ban rung khlem
jingbit sha ki System jong
kiba la ngat ha ka apot bad
ki bank da kaba pynlong
kum ki nongïarap ba stad. 

Da kaba pynngop ïa
kine ki lanot kiba sah ha
US ba la pynkheiñ ïa ki
Account jong ki, ki la
pyndonkam bakla ïa ki
ban pynkynriah ïa ka pisa

sha ki pla tyngka ba la
synshar da ka kynhun
runar.

Ka kynhun CBI ka la
buh jingmudui ïa kane ka
mukotduma ha ka 18 tarik
u Nailar bad ka la pynlong
ïa ka jingleit khynra  kaba
jur ha kylleng ka Amritsar
bad Delhi.

"Ka jingjop kaba
khraw ka la wan haba ki
nongtohkit ki la leit ban
khynra ïa kawei ka Call
Centre ba la pyntreikam
beaiñ, ka Digikaps: The
Future of Digital, kaba
treikam na Global Tower,
kaba don marpyrshah bad
ka Khalsa College for
Women, Amritsar. Ha
kane ka jaka ki la don
kumba 34 ngut ki briew
kiba la shahkem katba ki
dang don bynta ha  ki kam
beaiñ ha Cyber," la ong u
heh ka kynhun CBI. 

Ha kane ka jingkhynra
la pynlong ban kurup ïa ki
85 tylli ki Hard Drive, 16
tylli ki Laptop, 44 tylli ki
Mobile Phone, ki sakhi
lyngba ki Digital bad ka
pisa kaba T.54 lak. 

La ïoh kurup ruh ïa ki
kot ki sla bad kiwei kiwei
ki tiar ilektronik kiba ïadei
bad kane ka jingleh thok.

Ki jingtreikam kiba
kham bniah ki dang ïaid
shakhmat ban wad ïa ka
lynti jong ka pisa bad ban
ithuh ïa kiwei pat ki dkhot
jong ka kynhun shna pisa
kaba ïaid lyngba ki ri,

kaba pyndonkam da ka
cyber. 

Ka jingtohkit ka dang
buddien ruh ïa ki
nongïalam ka kynhun
jong ka pyrthei ha ka
jingïatreilang bad ka
Interpol bad kiwei kiwei
ki bor pynjari aiñ nabar ri.

Ha kawei pat ka
mukotduma kaba ïadei
bad kane, ka kynhun CBI
ka la kem ruh ïa u Arjun
Prakash, uba la shah kyn-
noh ba u dei u snar
nongïalam jong kawei pat
ka kynhun runar Cyber ha
ka pyrthei kaba la shah
kem ha kaba sdang jong
une u snem.

U Prakash, uba la phet
rieh naduh u Jymmang
2025, ula shah bat ha
Indira Gandhi
International Airport
(IGI), New Delhi, ryngkat
ka jingïarap jong ki ophis-
ar ka Immigration, ha ka
por ba u dang pyrshang
ban kiew liengsuiñ ban
leit sha Kathmandu. 

La ïalam noh mardor
ïa u sha phatok, la pyn-
thikna ka kynhun CBI ha
ka kyrwoh khubor.

Ka kynhun CBI ka la
ujor ïa ka FIR ha u bnai
Jymmang hadien ki
jingtip ba bniah ba la ïoh
da ki nongsyntiat, da kaba
ïatreilang bad ka FBI
(USA), ka tnad treikam
jong ka ri UK (NCA), bad
ka Microsoft Corporation.

Imphal, Nailar:
Ka seng Congress ha

ka 28 tarik u Nailar, ka la
pynbor ban pynlong mar-
dor ïa ka ilekshon sha ka
ïingdorbar thawaiñ ha
Manipur, da kaba ong ba
tang ka jingbthah kaba
thymmai, ka lah ban wan-
rah biang ïa ka jingsuk ha
ka jylla, kaba la shah ktah
ha ki jingïakynad. 

Ha ka jingïalang paid-
bah ha ka kyrdan jylla
kaba la ai kyrteng 'Vote
Chor, Gaddi Chor' ha
Imphal, u MP ka seng bad
u nongpynïaid jong ka
AICC na ka bynta ka
Manipur u Saptagiri
Sankar Ulaka, u la ong ba
ki paidbah ki dawa ban
ïoh ïa ka hok ban jied ïa
ka sorkar kaba thymmai.

"Ka jingdawa jong ngi
ka long kaba suk. Ngi
kwah ïa ka ilekshon
bathymmai ha Manipur ha
kaba ki briew kin jied ïa
ka sorkar jong ki bad kin
pynbeit ïa ki jingeh. Kam
don kano kano ka lad,
kam don jingsuk mynta.
Ngin ïeng ryngkat bad ka

Manipur bad pynthikna ba
ka jingsuk bad ka jinglong
shipara kan wanphai
biang sha ka jylla", u la
ong ha ka jingïalang.

U Ulaka u la kdew ba
watla ka BJP bad ki par-
alok jong ka ki bat 55 tylli
na ki 60 tylli ki kon-
stitwensi hapoh ka ïing-
dorbar hynrei ka jylla ka
la don hapoh ka jingsyn-
shar President ne
President's Rule naduh u
bnai Rymphang. U la buh
jingkylli ruh ïa ka
jingsngap jar jong u
Myntri Rangbahduh ka ri
u Narendra Modi halor
kane ka jingeh. 

"Ka Congress ka kwah
ïa ka jingkren na u Myntri
Rangbahduh ka ri halor
lano un wan sha Manipur
bad balei u sngap jar" u la
ong haba kdew ba u Rahul
Gandhi bad u Mallikarjun
Kharge ki la leit sha kane
ka jylla bunsien.

U nongïalam jong ka
seng Congress u la
pynbna ba ka seng kan
sdang ïa ka jingïasoi  ha
baroh kawei ka ri naduh

ka 15 tarik Nailur haduh
ka 15 tarik, Risaw, ha
kaba ka thong ban lum shi
klur ki jingsoi ban aiti sha
ka President ka ri India
lane sha ka Election
Commission.

U Secretary jong ka
AICC, u Christopher
Tilak, haba ai jingkren ha
katei ka jingïalang kaba
hashwa, u la kynnoh ba ka
sorkar BJP, ka la leh ïa ka
"jingpynkheiñ Riti syn-
shar kaba heh tam" ha
Manipur. 

U la kynnoh, "Ar bnai
mynshwa, ngi la don ka
prokram kaba pynpaw
kumno ka BJP ka jing-
pynkheiñ ïa ka Riti synshar
ka ri. Katba ka Manipur ka
dang shimkhia, ka jing-
pynkheiñ ïa ka Riti synshar
ka ri ka la long kaba heh
tam ha ka ri."

Ka Congress ka la
pynpaw biang ba kan ïai
bteng ban rah ïa kane ka
mat tad haduh ka jing-
pynbna ka ilekshon bad
ban pynïoh biang ïa ka
sorkar synshar paidbah.

Dang ai jingmyntoi ka skhim jingbam
step ïa ki khynnah skul ha TN

Patna, Nailar:
Ka tnad pulit jong ka Bihar, ka la pynmih ïa ka

jingmaham kaba jur ha kylleng ka jylla hadien ki
jingtip ba kyrpang jong ki bor wad bniah ba lai ngut ki
briew kiba la suba ba ki dei ki nongbud jong ka kynhun
lehnoh ba la shah ñiew beaiñ, ka Jaish-e-Mohammed ki
la rung shapoh ka jylla lyngba u pud u sam jong ka
Nepal bad ki lah ban thmu ban pynthut ïa ka ilekshon
ban wan sha ka dorbar thawaiñ.  

Ki briew kiba la shah ithuh ki long u Hasnain Ali
(na Rawalpindi, Pakistan), u Adil Hussain (Umarkot,
Pakistan), bad u Mohammad Usman (Bahawalpur,
Pakistan). Ki khubor ba la wan na ka kynhun syntiat, ki
ïathuh ba kine ki lai ngut, ki la poi ha Kathmandu,
Nepal, ha ka taïew kaba ar jong u bnai Nailar bad ki la
jam sha ki jaka jong ka India ha Bihar, ha ka taïew kaba
lai. Ki bor pynïaid ki ngeit ba la ïarap ïa ki da uwei u
nongshong shnong jong ka Nepal. 

U Deputy Inspector General (DIG), ka Purnea, u
Pramod Kumar Mandal u la ong ba la bthah ïa ki SP
jong ka Purnea, Katihar, Araria bad Kishanganj kiba
don khappud bad ka Nepal bad kumjuh ruh bad ka
Bangladesh ba kin long kiba husiar bha. 

U la bynrap ruh ba kum kine ki jingtip ba bniah ki
wan na ki tnad bapher bapher namar ba ka ilekshon kan
long ha ka jylla ha kaba kut jong une u snem.

Ka jingpynbna ka nang kham kyrkieh hadien ka
jingshah kem ba dang shen ha kane ka thaiñ. 

Ha ka 5 tarik, Nailur, u Nazre Saddam, uba shong
ba sah ha Barahpur ha Bhagalpur distrik, u la shah kem
ha Motihari, East Champaran, namar ka jingdonkti jong
u, ha kaba pynphriang ïa ki pisa thok jong ka ri India.
Kane ka la pynmih ïa ka jingsngewkhia ba ka kynhun
lehnoh ka lah ban wad ban bei tyngka ha kaba ïadei bad
ki kam pyntriem jong ka. 

"Ngi la pynlong ïa ka jingkhynra kaba jur pyrshah ïa ki
briew kiba la suba ba ki dei ki nongbud jong ka Jaish-e-
Mohammed. Baroh ki lad jingïada ki dang shim ban pyn-
thikna ïa ka jingshngaiñ ha kane ka thaiñ, khamtam ba ka
ilekshon ka la jan," ong uwei u heh pulit.

Kane ka jingjia kam dei ka jingjia kaba kyrpang na
ka bynta ka Bihar, kaba la mih kum ka jaka ïaid lynti
jong ki kam lehnoh ha kine ki snem ba la dep. 

Ha u snem 2020, u Ezaz Yusuf Lakdawala, uba dei
u nongïarap ba kongsan jong u runar ba shyrkhei u
Dawood Ibrahim, u la shah kem ha Patna. 

Shuh shuh, ha u snem 2019, u Ezaz Ahmad uba la
tip ruh da ka kyrteng kum u Amir, u dei u nongbud uba
don jingïadei bad ka kynhun lehnoh Jamaat-ul-
Mujahideen (JMB) kaba don ha Bangladesh, u la shah
kem ha Gaya. 

Vijayawada, Nailar:
Haba pynpaw ba ka

sorkar jong ka jylla
Andhra Pradesh, ka la
thaw ïa ka plan treikam
ban pynkylla ïa ka shi lak
ngut ki kynthei sha ki
nongseng kam seng jam
hapoh ka 8 tarik u Lber,
2026, u Myntri Rangbah
ka jylla u N Chandrababu
Naidu ha ka sngi Ba-ar u
la pan jingkyrshan na ki
nongtrei bank ban pynur-
long ïa ka thong.

Haba long u
nongïalam jong ka
jingïalang kaba 232 jong
ka State Level Bankers
Committee (SLBC) ha
Secretariat, u Naidu u la
ong ba u la kyntiew ïa ka
jingmut 'One Family -
One Software Engineer'
ha ka por ba la leit bad
mynta ka 'One Family -
One Entrepreneur' kaba
buh hakhmat eh ïa ka jing-
pynkupbor ïa ki kynthei.

Ki kynthei ka
DWCRA ki la ïoh ïa ka roi
ka par da kaba ïoh ïa ka
ram na ki bank, bad mynta
ki bank ki dei ban wan
shakhmat ban ai ram sha
ki kynthei nongseng kam
seng jam namar ka sorkar
jylla ka la rai ban pynroi
ïa ki MSME park ha baroh
ki 175 tylli ki Assembly
konstitwensi. 

Ki nongtrei bank ki
dei ruh ban pynshlur ïa ki

samla bad ki longkmie da
kaba pynïar ïa ka jingïarap
pisa sha ki Startup kiba
kham duna ka sut da kaba
pynïasohlang bad ka
Ratan Tata Innovation
Hub, kaba la plie ha
Mangalagiri bad phra tylli
kiwei pat ki Centre ha
jylla dang shen, u la ong.

U Naidu u la ai jing-
mut ba ki bank ki dei ban
pynbha ïa ki polisi jong ki
khnang ban ïadei bad ki
jingdonkam jong ka
pateng ban wan namar ba
ka India kan sa buh jingeh
ïa ka China bad ka US da
kaba wanrah ïa ki jing-
pynkylla ha ka ïoh ka kot
jong ka pateng ban wan.
Ka sorkar pdeng ka wan-
rah ruh ïa ki jingpynkylla
ha ka GST ban pynïadei
bad ki jingdonkam ba
mynta. Ki nongtrei bank
ki dei ban long ki paralok
jong ka prokram P4 ba la
sdang da ka sorkar jylla
ban pyndap ïa ka jingïa-
pher hapdeng kiba riews-
pah bad kiba duk, u la
ong.

Haba ban jur ïa ka
jingdonkam jong ki
jingïalang jong ki bank
kiba ïadei bad ka jingmih,
u la kdew ïa ka jing-
pynslem ban mynjur ïa ki
ram Kharif na ka bynta ki
nongrep. Shiteng na ka
aïom Kharif ka la dep, bad
ki bank ki la dei ban ai

ram ïa ki nongrep ha kane
ka por namar kam don
jingmyntoi ban ai ram ha
kaba kut jong ka aïom rep,
u la ai jingmut.

U Myntri Rangbah u
la kyrpad ïa ki nongtrei
bank ban pynïar ïa ka
jingïatreilang lyngba ka
jingai pisa na ka bynta ki
jingtei bad ki projek pyn-
tuid um. Ka sorkar ka
thmu ban kyntiew ïa ka
Andhra Pradesh kum ka
jaka pynpoi marbam ban
pynduna ïa ka jinglut
jingsep na ka 14% kaba
mynta sha ka Single Digit.
Katto katne ki projek,
kynthup ïa ka jingpynroi
ïa ki kad liengsuiñ la shim
ha ka jinglut kaba T.3 lak
klur hapoh ka PPP mode,
u la batai.

U Myntri Rangbah ka
jylla u la kyntu ïa ki
nongtrei Bank ban thaw ïa
ka Financial District ha ka
nongbah Amaravati. Ka
sorkar ka la pynkhreh ban
ai jaka, bad ki bank ki dei
ban wan shakhmat ban
buh ïa ki ophis jong ki ha
Amaravati, u la ong.

U Secretary (Union
Ministry of Finance) u
Nagaraju u la ong ba ki
nongtrei bank ha ka jylla
ki treikam bha haba ïanu-
jor bad kiwei pat ki jylla.
U nongseng ïa ka Andhra
Bank, u Bhogaraju
Pattabhi Sitaramaiah
Memorial Park, yn sa
pynroi ha Machilipatnam,
ong u Myntri Rangbah.
Kum shi bynta jong ka
Credit Plan kaba shisnem,
ki bank ki la ai ram haduh
2,47,919 klur tyngka sha
baroh ki bynta, kynthup
T.94,666 klur na ka bynta
ka rep ka riang, 49,831
klur na ka bynta ki
MSME, bad 1,00,278 klur
na ka bynta kiwei pat ki
bynta.

Pynpulom ka kynhun CBI ïa ki kam thok
kiba mih lyngba ki Cyber 

Ngam shym khmih lynti ban kynnoh nongtuh
u Myntri Rangbahduh: Banerjee

Pynjur ki pulit ka Bihar ban
thwet ïa ki lehnoh JeM

Kohima, Nailar:
Ka sorkar Nagaland,

ka la khang mardor ïa ka
jingot doh sniang, ka jing-
wanrah, bad ka jingshalan
shabar ha Merapani, hadi-
en ba la mih ki khubor, ba
ki sniang ba bun ki la ïap
naba la suba ba ki shah
ktah na ka jingpang
African Swine Fever
(ASF).

U Additional Deputy
Commissioner u
Longasen Lotha u la pyn-
mih ïa kane ka hukum
hadien ba u la ïoh ïa ka
khubor kaba sngew
shyrkhei na u Chairman
ka shnong Merapani bad
na u Veterinary Assistant
Surgeon halor ka jingbun

ki sniang kiba ïap ha kane
ka thaiñ.

Ki jingkhang kin dang
sah haduh ban da pynbna
da kumwei pat katba ki
bor synshar ki dang bteng
ban teh lakam ïa kaei kaba
ki ngeit ba ka lah ban dei
ka jingpur jong ka jing-
pang African Swine
Fever, ka jingpang ba ïabit
bha na ki khñiang jing-
pang kaba ktah ïa ki sni-
ang ba ri ha ïing bad ki
sniang khlaw. 

Kane ka jingpang
watla kam long kaba
sniew ïa ki briew hynrei
ka lah ban pynduh ïa ki
sniang ha kaba ka jingïap
ka poi haduh 100 percent
ha ki katto katne ki khep.

La pynsangeh lut ïa
baroh ki jingkit ïa ki sni-
ang bad ki mar doh sniang
na ka thaiñ Merapani kum
shi bynta jong ki lad
jingïada. 

Kane ka hukum ka
ktah ïa ki nongri sniang
bad ki nongkhaïi ka thaiñ
kiba shaniah ha ka khaïi
pateng jong ki jingri na ka
bynta ka jingim jong ki.

Ka jingpang ASF ka la
long ka jingeh kaba la
nang jur ha kylleng ki
katto katne ki jylla jong ka
ri India ha kine ki snem ba
la dep, kaba la pynlong ïa
ka sorkar ban shimkhia
ban ïada na ka jingsaphri-
ang jong ka sha kiwei pat
ki thaiñ. 

U khñiang jingpang u
saphriang lyngba ka
jingïadei beit bad ki mrad
kiba ïoh ïa ka jingpang, ki
jingbam ba la sniew, ne ki
tiar pyndonkam.

La khmih lynti ba ki
bor pynïaid kin pynlong
shuh shuh ïa ka jingtohkit
bad da kaba Test ban pyn-
tikna ïa ka jingdon jong
utei u khñiang jingpang
shwa ban rai ïa ka rukom
ban pyntreikam hadien. 

Khang ka sorkar Nagaland ban ot,
die bad shalan ïa ki sniang

STAR CEMENT LIMITED
CIN: L26942ML2001PLC006663

Regd. Office: Vill: Lumshnong, P.O.: Khaliehriat,
Dist.: East Jaintia Hills, Meghalaya - 793210
Corporate Office: Century House, 2nd Floor,

P-15/1, Taratala Road, Kolkata - 700088
Tel: +9191474-15110

Email: investors@starcement.co.in, Website: www.starcement.co.in
KA JINGPYNTIP SHA KI TRAI NONGPYNIAID

Ka Campaign ba 100 sngi - "Ka Saksham Niveshak"
KA JINGPYNTIP la ai hangne ba katkum ki jingbthah ba la pynmih da ka Investors

